
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সিতিমা।
২৩


	মহারাজ।
	গিরিপথগুলি উজ্জ্বলের ভাল জানাছিল। ঐ দিকে শক্রসেনা রোধ করবার ভার কাকে দিই?


	দুর্জ্জয়।
	দাসের প্রতি যদি মহারাজের বিশ্বাস থাকে


	মহারাজ।
	আছেও, নাইও। তুমি সুরাসক্ত, সেই জন্য কোন কঠিন দীর্ঘকালব্যাপী কর্ম্ম তোমাকে দিতে ভয় পাই। যতক্ষণ তোমার বুদ্ধি পরিষ্কার থাকে কোন ভয় নাই; কিন্তু সুরা ও নারী তোমাকে মনুষ্যত্বহীন করে।


	দুর্জ্জয়।
	মহারাজের প্রাণাধিক উজ্জ্বল সিংহও এ দোষ থেকে নির্ম্মুক্ত নহেন, নতুবা যুদ্ধযাত্রার পথে প্রাচীর লঙ্ঘন করে মহারাজের অন্তঃপুরে প্রবেশ করবেন কেন?


	মহারাজ।
	তুমি কার কাছে সংবাদ পেলে?


	দুর্জ্জয়।
	যারা কুমারাজীকে ধরে এনেছে তারা নিকটেই আছে।


	মহারাজ।
	তারা আগে তোমার কাছে এল, আমার কাছে নয়?


	দুর্জ্জয়।
	মহারাজ অনুগ্রহ করে আমাকে সৈন্যাধ্যক্ষ করেছেন। সেনানামধারী যে যেখানে আছে, আগে আমার কাছে তাদের সকল আবেদন নিবেদন নিয়ে আসে। মহারাজ তাদের অনভিগম্য।


	মহারাজ।
	ব্যাপারটা কি হয়েছে মোটামুটী বলতো, তারপর সেই লোকদের ডাক।


	দুর্জ্জয়।
	ব্যাপারটা এই:-কুমার উজ্জ্বলসিংহ নর্ত্তকী চন্দ্রার প্রতি অযথা অনুরক্ত আর মহারাজের প্রতি কৃতঘ্ন।


	মহারাজ।
	 (স্বগত) চন্দ্রার প্রতি অনুরক্ত; তবু ভাল। (প্রকাশ্যে) দেখতে পাই নর্ত্তকী চন্দ্রার প্রতি অনেকেই অনুরক্ত।

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৩:২৭টার সময়, ৭ জুন ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

